
ᓴᓇᓐᖑᐊᑎ ᑕᕐᕋᓕᒃ ᐹᑐᔨ ᑎᒃᑯᐊᑕᐅᔪᖅ ᑲᒪᔨᒻᒪᕆᐅᓂᐊᕐᓱᓂ ᐋᕐᓰᑯᑦ 
ᓱᓕᔪᓐᖑᐊᓕᐅᕐᕕᖓᓂ   
ᐋᕐᓰᖅ ᓱᓕᔪᓐᖑᐊᓕᐅᕐᕕᖓ ᐊᓕᐊᒋᑦᓱᒍ ᑐᓴᕐᑕᐅᑎᑦᓯᕗᖅ ᑎᒃᑯᐊᑕᐅᓂᖓᓂᒃ ᓯᕗᓪᓕᐸᐅᑦᓱᓂ 
ᑲᒪᔨᒻᒪᕆᓐᖑᑐᒥᒃ.  ᓄᓇᕕᖕᒥᐅᖅ ᑕᕐᕋᓕᒃ ᐹᑐᔨ ᑲᒪᔨᒻᒪᕆᐅᓕᕐᑐᖅ ᑕᒃᕙᓂ ᓄᓇᕕᐅᑉ ᐃᓄᐃᑦ 
ᓱᓕᔪᓐᖑᐊᓕᐅᕐᕕᖓᑕ ᑲᒻᐸᓂᖓᓂ.  ᓯᕗᓕᕐᓂᐊᓱᓂ ᑖᑦᓱᒧᖓ ᑎᒥᒻᒪᕆᒻᒧᑦ ᐊᒻᒪᓗ ᑲᔪᓯᓗᒍ 
ᐱᕙᓪᓕᐊᑎᑦᓯᓂᐊᕐᑐᖅ ᑖᑦᓱᒪ ᓱᓕᔪᓐᖑᐊᓕᕆᓂᖓᓂᒃ ᐊᒻᒪᓗ ᐱᐅᓯᕐᒥᒃ-ᐃᓄᒃᑎᒍᑦ ᐱᓇᓱᐊᕐᓂᓂᒃ.  
  
ᓴᓇᓐᖑᐊᑎᐅᒐᒥ ᐊᒻᒪᓗ ᐸᐸᑦᓯᔨᐅᒐᒥ, ᑕᕐᕋᓕᒃ ᓲᖑᔪᑲᓪᓚᒥᒃ ᐱᓯᒪᔪᖅ ᐃᓄᐃᑦ ᓴᓇᓐᖑᐊᕈᓯᓕᕆᓂᖓᓂᒃ 
ᐊᒻᒪᓗ ᐱᓕᓂᐅᕕᖃᕐᑐᖅ ᑐᑭᒧᐊᑦᑎᓯᔨᐅᓂᕐᒥᒃ.  ᐃᓂᖃᕐᓯᒪᕗᖅ ᑐᑭᒧᐊᑦᓯᔨᐅᑦᓱᓂ ᑐᓴᕈᑎᓕᕆᕕᐊᓂ ᐊᒻᒪᓗ 
ᐊᑐᐊᒐᓕᐅᕐᕕᖓᓂ ᐊᕙᑕᖅ ᐱᐅᓯᑐᖃᓕᕆᕕᐅᑉ ᐊᒻᒪᓗ ᑐᑭᒧᐊᑦᑎᓯᔨᐅᑦᓱᓂ Nordic Lab ᑯᓂ ᑌᑲᓂ 
ᓴᓇᓐᖑᐊᑎᓄᑦ-ᐃᖏᕐᕋᑎᑕᐅᔪᒥ SAW ᒥ ᐋᑐᒍᐊᒥ.   
  
"ᑕᕐᕋᓕᐅᑉ ᐱᓇᓱᐊᕐᓯᒪᓂᖓ ᐊᐅᓚᑦᓯᕕᒻᒥ ᐱᔭᑦᓴᖃᕐᓱᓂ ᐊᒻᒪᓗ ᓴᓇᓐᖑᐊᑎᐅᓂᕐᒥᓄᑦ ᓇᒻᒥᓂᖅ 
ᐱᒍᓇᐅᓂᕐᐸᐅᒍᑎᖓ ᐃᓕᓗᓂ ᑖᑦᓱᒧᖓ ᐃᓂᒧᑦ.  ᑖᓐᓇ ᖁᓚᓐᖏᓯᐊᕐᓱᖓ ᓇᓗᒃᖁᓀᓐᓂᖓᓂᒃ, ᐊᒻᒪᓗ 
ᖁᓚᑦᔭᒐᑎᒃ ᐋᕐᓰᑉ ᑲᑎᒪᔨᖏᑦ, “ᐅᖃᕐᑐᖅ ᓖᓴ ᖁᐱᕐᕈᐊᓗᒃ, ᐊᖓᔪᒃᖄᒪᕆᖓᑦ ᑖᑦᓱᒪ ᐋᕐᓰᑉ ᑲᑎᒪᔨᖏᑦᑕ”.  
  
ᑖᓐᓇ ᐃᓕᒋᐅᕐᑐᖅ ᑲᒪᔨᒻᒪᕆᒃ ᐅᐱᒪᕗᖅ ᐃᑲᔪᕈᓐᓇᓂᐊᕆᐊᒥᒃ ᐱᕙᓪᓕᐊᓂᖓᓄᑦ ᑖᑦᓱᒪ ᓱᓕᔪᓐᖑᐊᓕᕆᓂᐅᑉ 
ᓄᓇᕕᒻᒥ ᐊᒻᒪᓗ ᓯᕗᒧᐊᑦᑎᓯᒋᐊᒥᒃ ᐃᓄᐃᑦ ᐅᖃᐅᓯᖓᓂᒃ ᐱᐅᓯᖓᓂᓪᓗ.  “ᓄᓇᕕᒃ ᐃᓄᒃᑕᖃᕐᒪᑦ ᐊᑦᓱᑦ 
ᐱᒍᓐᓇᓯᐊᕐᑐᓂᒃ ᐊᒻᒪᓗ ᐃᑎᔪᒥᒃ ᖃᐅᔨᒪᐅᓯᓕᓐᓄᑦ ᐱᐅᓯᖓᓂᒃ ᐃᓄᐃᑦ.  ᕿᓚᓈᕐᐳᖓ 
ᐱᓇᓱᐊᖃᑎᖃᕐᓂᐊᕆᐊᒥᒃ ᐅᕕᒐᕐᑐᓂᒃ ᐊᒻᒪᓗ ᓴᓇᓐᖑᐊᓂᓕᕆᓲᓂᒃ ᓇᐅᓕᒫᓂᒃ.”  
  
 
ᐊᖏᔪᑲᓪᓚᒥᒃ ᐊᓪᓗᕆᐊᕈᑎᓕᒃ ᐋᕐᓰᖅ   
ᑖᓐᓇ ᐱᕐᔪᐊᒥᒃ ᐱᓇᓱᒃᑎᑖᕐᓂᖅ ᐊᑐᓪᓗᐊᕆᐊᖃᒻᒪᕆᑦᑐᖅ ᐊᓪᓗᕆᐊᕈᑎ ᐱᑦᓱᒋᑦ ᐅᕕᒐᕐᑐᐃᑦ 
ᓱᓕᔪᓐᖑᐊᓂᓕᕆᓂᖓᓄᑦ ᑲᒻᒪᐸᓂᖅ, ᓱᒃᖁᐃᒪᑦ ᓲᖑᔫᑦᓱᓂ ᓇᑉᐸᑕᐅᒪᔪᖅ ᐃᓄᐃᑦ ᐱᐅᓯᖓᓂᒃ ᐱᑦᔪᑎᓕᒃ 
ᑎᒥᒻᒪᕆᒃ ᓄᓇᕕᒻᒥ.   
 
2019 ᒍᑎᓪᓗᒍ, ᐋᕐᓰᑉ ᑲᑎᒪᔨᖏᑦ ᑎᓕᔨᓐᓂᒪᑕ Gabriel Léger-Savardᒥᒃ ᐃᓘᓐᓈᒍᑦ ᐊᑕᐅᑦᓯᑰᕐᑎᓯᖁᑦᓱᒍ 
ᓴᒃᕿᑎᑦᓯᓗᓂ ᓯᕗᓪᓕᐸᐅᓗᓂ ᓄᓇᕕᒻᒥ ᐃᓄᐃᑦ ᓱᓕᔪᓐᖑᐊᓕᐅᕐᕕᓴᖓᓂᒃ ᑲᒻᐸᓂᒥᒃ.  ᑲᑎᒪᔩᑦ ᑌᓯᒍᒪᓗᐊᕐᐳᑦ 
Gabrielᑉ ᑐᓂᒪᓂᖓᓂᒃ ᑖᑦᓱᒧᖓ ᑎᓕᔭᐅᒍᑎᕕᓂᕐᒥᓄᑦ, ᑕᒪᓐᓇᓗ ᑲᔪᓯᑎᑕᐅᓯᒪᕗᖅ ᐆᒪᑎᑦᓯᐊᓱᒍ ᐊᒻᒪᓗ 
ᐃᓱᒪᒋᓯᒪᑦᓯᐊᓱᓂ.  ᐱᓇᓱᐊᖃᑎᒌᓐᓂᐊᑐᓂᒃ ᐃᓂᓪᓚᑎᕆᓚᐅᕐᓱᓂ ᑐᓂᒪᑦᓯᐊᑐᓂᒃ ᐱᓇᓱᒃᑎᓂᒃ, ᐊᐅᓚᑦᓱᒍ 
ᓴᓇᔭᐅᓂᖓ ᓱᓕᔪᓐᖑᐊᕈᑕᐅᓂᖓᑕ ᐊᐅᒃᑲᐅᑎᐅᑉ ᐊᒻᒪᓗ ᑐᑭᒧᐊᑦᑎᓚᐅᕐᓱᒍ ᐊᑐᓕᕐᑎᑕᐅᓂᖓ ᐃᓄᐃᑦ-
ᐱᐅᓯᖓᒍᑦ ᐃᓕᖓᔪᖅ ᑖᑦᓱᒪᓂ ᑎᒥᒻᒪᕆᒻᒥ, ᐃᓚᐅᑎᓪᓗᒋᑦ ᐱᖓᓱᐃᑦ ᐱᓕᒃᕿᑖᓕᕐᑐᐃᑦ ᐃᓕᓴᕐᕕᓂ 



ᓱᓕᔪᓐᖑᐊᓕᕆᓃᑦ ᐱᓇᓱᐊᕈᑕᐅᓂᖏᑦ (ᐃᕗᔨᕕᒻᒥ, ᑕᓯᐅᔭᕐᒥ, ᑲᖏᕐᓱᔪᐊᒥ) ᐊᒻᒪᓗ ᑕᓪᓕᒪᐅᔪᕐᑐᓂ 
ᐱᓇᓱᐊᕈᓯᕐᓂ ᓴᒃᕿᑎᑦᓯᓃᑦ ᐅᕕᒐᕐᑐᓄᑦ ᐱᔪᑦ, ᑎᓕᔭᐅᒪᐅᑎᕕᓂᖅ ᐱᔭᕆᔭᐅᓯᒪᑦᓯᐊᐳᖅ ᑲᔪᓯᑎᑦᓱᒍ.  
  
"ᑕᒪᒃᑯᑎᒎᓇ ᐃᑲᔪᕐᓯᒪᔭᐅᑦᓱᓂ ᐋᕐᓰᑉ ᑲᑎᒪᔨᖏᓐᓄᑦ, ᐊᕙᑕᒃᑯᓗ ᐱᒋᐊᕐᓂᓕᓂᕐᒧᑦ ᑲᔪᖏᕐᓭᒍᑎᖏᑦ, ᐊᒻᒪᓗ 
ᑐᓂᒪᔪᑦ ᐃᓗᖏᕐᑐᕈᑎᒋᑦᓱᒍ ᐅᕕᒐᕐᑐᐃᑦ ᐃᓄᐃᑦ ᓱᓕᔪᓐᖑᐊᓂᓕᕆᔪᑦ, ᑭᓐᖑᓂᖃᓐᖏᓯᐊᕐᑐᓂᒃ 
ᐱᓯᒪᓚᐅᕐᑐᖓ ᓴᓇᒋᐊᒥᒃ ᑖᑦᓱᒥᖓ ᑎᒥᒻᒪᕆᒻᒥᒃ.  ᐱᒋᐊᕐᓂᓯᐊᖓᓂᑦ, ᑐᕌᕐᓂᖓ ᑎᒍᔭᐅᒍᒫᕐᓂᐊᑎᓪᓗᒍ 
ᓯᕗᓕᕐᑕᐅᓂᖓ ᐃᓄᒻᒧᑦ ᑲᒪᔨᒻᒪᕆᐅᓂᐊᕐᑐᒧᑦ.  ᑕᑯᒋᑦ ᐅᐱᒪᒍᑎᒋᕙᕋ ᑕᑯᓕᕋᒃᑯᑦ ᑌᓐᓇ ᐅᓪᓗᖅ 
ᑎᑭᐅᑎᑎᓪᓗᒍ! ᑕᐸᓇᓐᖏᑐᒥᒃ ᐱᓇᓱᐊᓕᓂᖅ ᓴᓇᓐᖑᐊᑎᐅᑦᓱᓂ ᐊᒻᒪᓗ ᐃᓄᐃᑦ ᐱᐅᓯᖓᒍᑦ ᐊᐅᓚᑦᓯᔪᖅ, 
ᓱᓕᐅᒻᒥᔪᕐᓗ ᑐᓂᒪᒍᑎᓕᒃ ᐊᑕᐅᓯᐅᖃᑎᒌᑦᑐᓂᒃ ᐱᓇᓱᑦᑐᓂᒃ, ᖁᓚᓐᖏᑐᖓ ᑕᒐ ᑕᕐᕋᓕᒃ ᑲᔪᓯᓂᐊᕐᒪᑦ 
ᓴᓇᓗᒍ ᑕᐅᑐᒃᖂᑕᕗᑦ ᑕᒪᑦᑕ ᑌᑲᓐᖓᓂᑦ ᐱᒋᐊᕐᓂᖓᓂᑦ: ᑲᓇᑕᒥ ᓱᓕᔪᓐᖑᐊᓕᐅᕐᕕᒃ ᐃᓕᖓᔪᖅ 
ᐃᓄᖏᓐᓄᑦ ᓄᓇᕕᐅᑉ."  
 
Gabriel ᐊᑕᖏᓐᓇᓂᐊᕐᑐᖅ ᑎᒥᒻᒪᕆᒻᒧᑦ ᐊᓯᐊᒎᕐᑐᓂᒃ ᐱᓗᓂ ᑲᔪᓯᓂᐊᕐᓱᒍ ᐃᑲᔪᕐᓯᒪᓗᓂ 
ᐱᕙᓪᓕᐊᒍᑕᐅᓂᖓ ᓱᓕᔪᓐᖑᐊᓕᐅᕐᓂᐅᑉ ᐱᓇᓱᐊᕐᑕᖏᑦ.  
   
 
ᐋᕐᓰᑉ ᑭᒡᒐᑑᑎᖓ ᑎᓕᔭᐅᒪᐅᑎ   
ᐋᕐᓰᖅ ᓱᓕᔪᓐᖑᐊᓕᐅᕐᕕᖓᑕ ᑭᒡᒐᑑᑎᖓ ᑕᒐ ᓴᒃᕿᑎᑦᓯᓗᓂ, ᐱᕙᓪᓕᐊᑎᑦᓯᓗᓂ, ᐊᒻᒪᓗ ᐱᑦᓴᖑᕐᑕᒥᓂᒃ 
ᓄᐃᑦᓯᓗᓂ ᓱᓕᔪᓐᖑᐊᓕᐊᓂᒃ, ᑕᑯᓐᓇᐅᔮᒐᑦᓴᓂᒃ, ᐊᒻᒪᓗ ᑲᑎᒪᓂᐊᕈᓯᕐᓂᒃ ᐃᒫᒃ ᑕᑯᑦᓴᐅᑎᑦᓯᔪᓂᒃ ᐊᒻᒪᓗ 
ᓲᖑᓯᑎᑦᓯᔪᓂᒃ ᐃᓄᐃᑦ ᐅᖃᐅᓯᖓᓂᒃ ᐱᐅᓯᖓᓂᓪᓗ.  ᐱᓇᓱᐊᕋᑦᓴᓕᐊᕆᓯᒪᔭᒥᒍᑦ ᐊᒻᒪᓗ ᐱᓇᓱᐊᕐᓂᒥᒍᑦ, 
ᐋᕐᓰᖅ ᑲᔪᖏᕐᓭᕗᖅ ᓴᒃᕿᑎᑕᐅᓂᖓᓂᒃ ᐊᒻᒪᓗ ᐋᒃᕿᓱᕐᑕᐅᓂᖓᓂᒃ ᓇᓗᒃᖁᓀᑦᑑᓗᑎᒃ 
ᑕᑯᓐᓇᐅᔮᒐᑦᓴᓕᐅᕐᓂᒥᒃ, ᒥᑦᓯᖃᕐᑐᓂᒃ ᐊᑐᕋᑦᓴᐅᓂᐊᕐᑐᓂᒃ ᐃᓄᒃᑎᑑᕐᑐᓂᒃ ᑫᒥᑕᐅᓗᑎᒃ ᐃᓄᐃᑦ 
ᐊᑑᑎᓯᒪᔭᖏᒍᑦ, ᐅᓂᒃᑲᐅᓯᕐᓂᒃ, ᐅᓂᒃᑳᑐᐊᓂᒃ, ᐊᒻᒪᓗ ᐅᓪᓗᒥ ᐃᓄᐃᑦ ᐃᓅᓯᕆᓕᕐᑕᖓᓂᒃ.    
   
 
ᖃᐅᔨᒋᐊᒃᑲᓂᕐᕕᓴᖅ  
Justine Skahan, ᑐᓴᕈᑎᓕᕆᕕᒻᒥ ᐊᐅᓚᑦᓯᔨ   
promotion@aaqsiiq.org        
https://www.aaqsiiq.org/   

